
Болашақ мамандарды кәсіби даярлаудағы интеграция мен дифференциацияның рөлі

Аннотация. Үздіксіз кәсіби білім берудің концептуалдық және практикалық деңгейлеріндегі заманауи 
мәселелері қоғам өмірінің әлеуметтік, өндірістік-экономикалық, рухани-адамгершілік өзгерістерімен 
байланысты қоғамдық дамудың нақты тәжірибелік сұраныстарын көрсетеді. Бүгінгі таңда интеграция 
феномені білім беру кеңістігі шеңберінде инновация дәрежесінде жетекші ұстанымға ие. Кәсіби-
педагогикалық білім интегративтік үрдіс ретінде адамды нақты мамандық бойынша іс-әрекетке дайындауды, 
ал нәтиже ретінде – бұл кәсіптік білім, білік, дағдылар мен тәжірибенің дербес интегративтік жүйесін 
қамтамасыз етеді. Педагогикалық теория мен практиканы талдау негізінде білім интеграциясының мәні 
белгілі бір гносеологиялық тұтастықты қалыптастыру үрдісі және нәтижесі ретінде анықталуы мүмкін, 
ол синтезделген компоненттердің өзара әрекеттесуініңтиімді өсуін, олардың өзара байланысы мен өзара 
тәуелділігінің күшеюін, салыстырмалы тұрғыда олардың дербестігінің төмендеуін ашып көрсетеді. Бұған 
білімнің өзара кірігуі, тереңдетілуі, бірегейленуі жолымен қарама-қарсы бөлшектену, ажыратылу, саралану 
үрдістерінің бірлігінде қол жеткізуге болады. Өзінің мәні бойынша интегративті болып саналатын кәсіби-
педагогикалық білім беру жүйесінде педагогикалық, психологиялық және арнайы білімді, білікті меңгеруге 
және жинақтауға қабілетті интегративті біртұтас маманды дайындау жүзеге асырылады.  

Түйін сөздер. Интеграция, дифференциация, ғылым және білім, ғылым және білім интеграциясы,  
интеграциялық оқыту, білім синтезі, тенденция, білім беру кеңістігі, кәсіби даярлау. 

Кіріспе. Отандық білім берудің әлемдік білім кеңістігіне интеграциялануымен барлық 
мемлекеттер үшін ортақ әрі жалпы жаңа педагогикалық парадигманың қалыптасуы мен дамуындағы 
тенденциялар айқындалады. Осы тенденциялардың ішінде адам капиталының үздіксіз дамуы өзекті 
болып табылады. Батыс елдерінің білім беру саласында «Адамның өмір бойы білім алуы»(Lifelong 
Education) жүйесі қалыптасқан, сондықтан білім адамның кәсіби іс-әрекетінің табыстылығы 
басталатын бастапқы база деп саналады. Үздіксіз білім алуға дайындықты қалыптастырудың 
қажеттілігі уақыт талабы, демек әрбір студент болашақ маман ретінде кәсіби іс-әрекетте бәсекеге 
қабілетті, құзыртетті болуын жете ұғынуы тиіс.  Мемлекеттің әлемдік экономикалық және 
ақпараттық жүйеге интеграциялануы, ғылымның дамуының интеграциялық тенденциясы, адамзат 
өмірінің барлық саласындағы педагогикалық білім интеграциясы шығармашылық әлеуетін өзінің 
және қоғамның қызығушылығы мен мүддесі тұрғысынан іске асыратын, ойлаудың интегративті 
стилін меңгерген, өзіне және қоршаған ортаға сыни көзқараспен қарайтын қоғамның сұранысын 
қанағаттандыратын маманды қалыптастыруда білім беруді дамытудың стратегиясын анықтайды. 

Зерттеу әдістері. Зерттеу мәселесі бойынша философиялық, психологиялық-педагогикалық 
әдебиеттерге теориялық талдау жасау; салыстыру, қорытындылаусекілді теориялық 
әдістерқолданылады.

Зерттеудің нәтижелері және талқылау. Кәсіптік білім беру жүйесі белсенді реформаны 
сипаттайтын, маманды дайындаудың тұжырымдамасы мен моделін іздестіру, дамудың жаңа 
кезеңіне өтті. Бұл үрдіс қазіргі қоғам дамуының жалпы заңдылықтарымен байланысты кәсіби білім 
берудегі белгілі бір тенденцияларымен сипатталады.

Тенденция (лат. tendo – бағыттау)жеке тұлғаның бойындағы немесе қоғамдағы мәдени, саяси 
және әлеуметтік көзқарастар мен түсініктердің негізгі бағыттары. Қандайда бір құбылыс немесе 
үрдістің даму бағыты, заңдардың көріну формасы [1]. 

Жалпы алғанда, тенденция немесе тренд -  бұл нарықты қозғалысқа алып келетін бағыттар 
(біздің жағдайымызда білім беру қызметінің нарығы). Нарық динамикасы толқын түрінде көтерілу, 
төмендеу, көтерілу, төмендеу, т.с.с., міне осы жоғарылау мен төмендеу нарық тенденциясын 
құрайды. Бұл көтерілу мен төмендеу шыңдарының бағыттары нарықтық тенденцияның сипатын 
көрсетеді. 

Демек тенденция үздіксіз кәсіптік білім жүйесінде басымды бағыттарды анықтауға мүмкіндік 
береді. Соның ішінде, мамандықты алмастыру немесе мамандықтың ауысуы қазіргі заманғы 
қоғамның айқын тенденциясының бірі. Осыдан кәсіпті қайта таңдау, бір жағынан, тұлғаның жаңа 
кәсіби іс-әрекет жағдайындағы дамуы мәселесін туындатады. 

Қазіргі білімді ізгілендіру кезеңінде интеграциялық үрдістер күшейтіліп, интеграция жетекші, 
доминантты тенденция болып табылады. Бүгінде тарихи-педагогикалық зерттеу жұмыстарында 
интеграцияға берілген бірнеше анықтамалар бар, олардың әрқайсысы бұл ұғымның жаңа бір қырын 
ашуға бағытталған. 

Б.М.Кедровтың пікірінше, ғылымда бір-біріне қарама-қарсы екі тенденция қалыптасқан, 
оның біріншісі - интеграция, ол білімнің жалпы жүйеге бірігуіне, өзара байланыстарын ашуға 
бағытталса, ал екіншісі - дифференция, ол білімнің тармақталуын көрсетеді. Ғылымның дамуы осы 
екі тенденцияның ішкі бірлігі арқылы жүзеге асырылады [2]. 

Білім берудегі интеграция жаңа сапалы нәтижені, жаңа жүйелі және біртұтас білімді белгілейді. 
Білім беру интеграциясының әдіснамалық негізіне адамның тұтастығының философиялық идеясы 
алынады. Интеграция синтезбен, байланыстырумен, талқылап қорытындылаумен, жаңаны құрумен 
түйісетін болса, дифференциация анализ, шектеу, нақтылау, элементтерді бөлуді білдіреді.  

И.А.Колесникова философиялық-педагогикалық тұрғыдан, интеграция «Адамзаттың ақыл-
ой жиынтығы мен жеке ойлау деңгейлерінің  сай келуін қамтамасыз ететін механизм ретінде 
қарастырылуы тиіс», - деп есептейді[3]. 

Н.В.Груздева «интеграцияны әлем бейнесін құруға және сол әлемде өзін түсінуге жағдай 
жасауға, ақиқат шындықты өзара толықтыруға негізделген білім беру үрдісін жүзеге асыратын 
қағида» ретінде анықтайды[4]. 

М.Г.Чепиков «ғылыми білім интеграциясы тенденциядан заңдылыққа айналады» – деген пікірін 
білдіреді[5].

Г.Ф.Федорец «интеграцияны элементтердің бірлігін тұтастыққа біріктіретін, бірлікті қайта 
қалпына келтіретін дифференциацияға қарама-қарсы үрдіс» - деп түсіндіреді[6].

Ғаламдық білім беру кеңістігінде «интеграция» анықтамасы әлемдегі өтіп жатқан инновациялық 
үрдістерді саналы түрде түсінуді ескере отырып, философиялық, әлеуметтік, психологиялық 
және педагогикалық жоспарда кеңейтілген түсініктемесін береді. Бұл оның ғылым мен практика 
интеграциясының теориялық тұжырымдама дәрежесіне дейін өсуіне мүмкіндік береді. 

Екінші маңызды қағиданың бірі - антропоцентризм, яғни сәйкес білім алушы білім беру жүйесінде 
өзекті орынға ие, ал оның санасы білім интеграциясының маңызды факторы болып табылады. 

А.Я.Данилюктің пікірінше, егер дәстүрлі педагогикада интеграция негізінен оқу мазмұнын 
біріктіруді білдірсе, теориялық зерттеулер деңгейінде бұл феномен білім мен сананың өзара кірігуін 
ашып көрсетеді. Сана жоқ жерде интеграция да болмайды.Ғалым дамитын құбылыстың пайда болуы 
мен қалыптасуын ғылыми тұрғыда тануға мүмкіндік беретін көпфункционалды және көпқырлы 
ұғымғылым мен практиканың интеграциясын «генетикалық қағида» ретінде қарастырады [7].

Заманауипедагогикада интегративті үдерістер қарқынды дамып отырғандықтан, интеграция 
ұғымы«ғылыми білім мен ғылымның тұтас жүйесін қалыптастыруда даралану, бөлу, жіктеуді 
бірлікте көрсететін білімнің өзараену, өзарасіңісу үрдісі» деп анықталған.

Қазіргі қоғамның даму кезеңінде білімдегі интеграция және дифференциация үдерісі жаңа 
сипатқа ие болып, қазіргі педагогика мен оқыту әдістемесінде әдіснаманың жетекші идеясы ретінде 
өзара байланысқан білімнің тұтас жүйесін қалыптастыруды және осы жүйенің жеке жақтарын терең 
зерттеуді қажет етеді. 

Осы орайда зерттеу мәселесі тұрғысынан білім мазмұнын интеграциялауда ғылыми таным 
қызметінің әдістері мен түрлерін синтездеуде маңызы зор екендігі айқындалды. 

Сондықтан интеграция білім мазмұнының негізгі үш компонентінде: пәнаралық байланыс 
әсерімен сапа жағынан өзгеретін білім жүйесінде;пәнаралық байланысты жүзеге асыратын оқу-
танымдық қызметте ерекше сипатқа ие болатын дағдылар жүйесінде; әр түрлі пәндер бойынша 
берілетін білімдердің синтезі үрдісінде қалыптасатын оқу-танымдық қатынастар жүйесінде 
көрініс табады. Оларәдіснамалық тұрғыдан оқу пәндері құрылымындағы элементтер арасындағы 
қатынастардың жалпы формасын көрсетіп, дүниетанымдық қызметін жүзеге асыруды қамтамасыз 
етеді.

Сондықтан диалектика әлемді тұтас тануда аналитикалық және синтетикалық тәсілдерді 
біріктірудің қажеттілігін туындатады. Бұлжаратылыстанужәнегуманитарлықпәндердіоқытуд
аболашақ мамандардың дүниетанымдықсенімінфилософиялықталдаудыкүшейтудіталапетеді. 
Сонымен бірге педагогикалық және мамандықтың арнайы пәндерінің интеграциясын оқытудың 
интербелсенді әдістерін қолдану негізінде жүзеге асырады. 

Бұл тәсіл дербес білім беру бағдарламалары мен электитвті оқу курстарының мазмұнынан 
бастап интегративті пәнаралық тапсырмаларды орындауға дейін пәндік интеграцияның пәнішілік, 
пәнаралық және метапәндікдеңгейінде педагогикалық элементтерді қолдануды талап етеді. Осы 
тұрғыдағы білім беру үдерісі болашақ мамандардың белсенді іс-әрекетін қарастырады. Қазіргі 
қоғамда жалпы ғылыми идеялар, әдіснамалық қағидалар, жүйелі талдау секілді интегративті таным 
нәтижелерінің маңызы өскені сонша, болашақ мамандарды ғылыми интеграция өніміне қатыстыру, 
араластыру ғылыми білімді меңгерту жоғары мектептің басты міндеті болып отыр.

Жоғары кәсіптік білімнің мемлекеттік стандарты болашақ маманды көпдеңгейлі және 
көпсатылы дайындауда студенттерге жоғары курстарда қосымша білімді меңгеру мүмкіндіктерін 
де қарастырады. Мұнда болашақ мамандарды интегративті – дифференциациялық үздіксіз кәсіби 
дайындау маңызды болып саналады. 

Болашақ мамандарды кәсібидайындау жүйесі әлеуметтік болып табылады. Кез келген әлеуметтік 
жүйенің мақсаты - адами ресурстарды, адам капиталын дамыту. Сондықтан да болашақ мамандарды 
интегративті – дифференциациялық үздіксіз кәсіби дайындаудыңмақсаты қоғамның әлеуметтік 
сұранысына ие құзыретті, бәсекеге қабілетті, интеллектуалды тұлғаны тәрбиелеу, ол жоғары оқу 
орнындағы оқытудың маман тұлғасының қалыптасу кезеңдеріне сәйкес жүзеге асырылуымен 
сипатталады.  

Студенттің статусын жете ұғыну кезеңінде (1 курс) мамандықтың жалпығылыми негіздерін 
меңгеруі және жаңа әлеуметтік рөлді игеруімен байланысты тұлғалық тұтас дамуы болады. 
Ол ең алдымен студенттің қоршаған ортаның ықпалына икемделуін сипаттайды. Бұл кезеңде 
студенттердің өзіндік рөлін дифференциациялау мүмкін емес. Білім алушылар студенттік өмірге, 
ұжымдық өмірдің өзіндік ерекше формасына біртіндеп қатыстырылады. Сондықтан олардың жаңа 
әлеуметтік қатынастары қалыптасады, жоғары оқу орнындағы өмір жағдайына бейімделеді.   

Кәсіби өзін-өзі тану кезеңінде (2 курс)оның мәдени сұраныстары мен қажеттіліктерін 
қалыптастырумен байланысты студент тұлғасының мамандыққа сәйкес дамуы жалғасады. Олардың 
дербестігі, өзіне сенімі қалыптасып, оқыту мен тәрбиенің барлық түрлеріне ғана емес, қоғамдық 
жұмыстары мен бірлестіктердің іс-шараларына да қатыстырылады. Осы кезеңде жалпыкәсіби 
пәндерге көңіл аударылады. Олардың болашақ маман ретінде коммуникабелділік, әлеуметтік 
жауапкершілік, рефлексивтілік секілді сапалары қалыптасады. 

Кәсіби өзін-өзі анықтау кезеңінде (3 курс) студенттердің пәндік дайындығына көңіл бөлініп, 
кәсіби іс-әрекетке мотивтерікүшейеді. Мамандандырылуы басталып, ғылыми қызығушылығы 
артып, таңдаған мамандықтың ерекшелігін тани бастайды. Осыдан студенттердің болашақ 
маман ретінде әлеуметтік белсенділігі дамып, өзін-өзі ұйымдастыру дәрежесі артады, эмпатия, 
толеранттылық сапалары дамиды.

Кәсіптік даярлық кезеңі (4 курс) болашақ іс-әрекетіне ұстанымының қалыптасуымен байланысты, 
болашақ мамандығы шеңберіндегі жұмыстарының әдістері мен технологиясын меңгеру 
қызығушылығын оятады. Бұл кезеңде студент болашақ маман ретінде кәсіби іс-әрекет тәжірибесін 
жинақтау үшін практика орнын таңдауға саналы түрде келеді. Өйткені, педагогикалық практика 
болашақ мамандардың кәсіби тұлғасы қалыптасуының негізгі формасының бірі.Педагогикалық 
практика барысында бейімделу, оқыту, тәрбиелеу,  дамыту, диагностикалық, мәдени, инновациялық 
қызметтер жүзеге асырылады.

Қорытынды.Бұл мақаладаболашақ мамандарды кәсіби даярлаудағы интеграция мен 
дифференциацияның рөлін ашып көрсетуге талпыныс жасалады. Сондықтан тұлғаның кәсіптік 
қалыптасуының әрбір кезеңіндегі кәсіби бәсекеге қабілетті сипаттамасы ретінде нақты сапа-
қасиеттерін дамытуға ерекше назар аударылды. Сонымен болашақ маманды үздіксіз кәсіби 
даярлаудың қалыптасқан теориялық, практикалық, ғылыми-зерттеушілік, жалпымәдени 
бағыттарының маңызды екендігі дәлелденеді.Осыдан әрбір бағытта білімді интеграция және 
дифференциация деңгейінде жан-жақты ойлау және араластыру, қайта ойлау, тарату секілді 
жаңа аспектіде түсіндіру креативті, құзыретті, бәсекеге барынша қабілетті, интегративті 
тұлғаны қалыптастыру көзі ретінде анықталады.Демек болашақ мамандарды интегративті – 
дифференциациялық үздіксіз кәсіби дайындау кәсіптік іс-әрекет саласындағы білім, білік, дағды 
мен тәжірибені қалыптастырудың дербес жүйесі. 

Евразийский национальный университет имени Л.Н.Гумилева, Астана, Казахстан

Роль интеграции и дифференциации в профессиональной подготовке будущих специалистов

Аннотация. Современные проблемы непрерывного профессионального образования на концептуальном 
и практическом уровнях являются отражением реальных практических потребностей общественного 
развития, связанных с изменениями в социальной, производственно-экономической, духовно-нравственной 
жизни общества. В настоящее время феномен интеграции занимает ведущие позиции в ранге инноваций в 
рамках образовательного пространства. Профессионально-педагогическое образование как интегративный 
процесс обеспечивает подготовку человека к деятельности по конкретной профессии, а как результат – это 
самостоятельная интегративная система профессиональных знаний, навыков, умений и опыта. На основе 
анализа педагогической теории и практики раскрывается сущность интеграции знаний, которая может быть 
определена как процесс и результат становления определенной гносеологической целостности, в которой 
происходит рост интенсивности взаимодействия синтезируемых компонентов, усиливается их взаимная 
связь и взаимная зависимость при уменьшении их относительной самостоятельности. Это достигается 
путем взаимопроникновения, уплотнения, унификации знаний в единстве с противоположными процессами 
расчленения, размежевания, дифференциации. В системе профессионально-педагогического образования, 
являющейся по своей сути интегративной, осуществляется подготовка интегративно-целостного специалиста, 
способного синтезировать педагогические, психологические и специальные знания, умения и навыки.

Ключевые слова. Интеграция, дифференциация, наука и образование, интеграция науки и образования, 
интегрированное обучение, синтез знаний, тенденция, образовательное пространство, профессиональная 
подготовка.

The role of integration and differentiation in the professional training of future specialists

Abstract. Modern problems of continuing professional education at the conceptual and practical levels are a 
reflection of the real practical needs of social development associated with changes in the social, production, economic, 
spiritual and moral life of society. At present, the phenomenon of integration occupies leading positions in the rank 
of innovation within the educational space. Vocational pedagogical education as an integrative process ensures the 
preparation of a person for activity in a particular profession, and as a result, it is an independent integrative system 
of professional knowledge, skills, skills and experience. Based on the analysis of the pedagogical theory and practice, 
the essence of the integration of knowledge is revealed, which can be defined as the process and result of the formation 
of a certain epistemological integrity, in which the intensity of interaction of the synthesized components grows, their 
mutual interconnection and mutual dependence intensifies with a decrease in their relative independence. This is 
achieved through interpenetration, consolidation, unification of knowledge in unity with the opposite processes of 
dismemberment, delimitation, differentiation. In the system of professional and pedagogical education, which is 
inherently integrative, an integrative-holistic specialist is trained capable of synthesizing pedagogical, psychological 
and special knowledge, skills and possessions.

Key words. Integration, differentiation, science and education, the integration of science and education, integrated 
learning, the synthesis of knowledge, the trend, the educational space, vocational training.

